TOIBO Projek Bartimeus, ’n lekker leerprojek vir jongmense
Om die voorreg te hê om as ’n doodnormale kind groot te word... om net gemiddeld te kan wees en saam met vriende te gaan fliek... om in ’n winkelsentrum rond te loop... om in ’n gewone klas te kan sit... Jy het baie om voor dankbaar te wees.  Dit is een van die lesse van Projek Bartimeus.

Waar het dit alles begin?

Bartimeus is een van die blindes wat deur Jesus gesond gemaak is.  Lees meer van Bartimeus is in Matteus 20. 

Projek Bartimeus is in 2005 begin in samewerking tussen Transoranje Instituut vir Buitengewone Onderwys (TOIBO) en die Nederduitsch Hervormde Kerk.  Die finalejaar katkisante is eerste nader getrek om deel te word van ’n barmhartigheidsprojek.  Barmhartigheid is om om te gee vir iemand anders.  ’n Karton spaarbussie word elke jaar vir jongmense uitgegee om ’n beginpunt te wees om ’n geldjie bymekaar te maak vir iemand wat minderbevoorreg is.  Die fondse wat elke jaar hierdeur ingesamel word dra by tot TOIBO se spesiale fonds vir behoeftige leerders, in die vyf skole vir gestremde leerders waarvan TOIBO die borgliggaam is.  Nou brei ons die projek uit na alle jongmense van die drie Afrikaanse Susterskerke en vra dat almal sal omgee vir kinders wat minderbevoorreg is.
Hoekom doen ons dit?

Barmhartigheidsprojekte laat jou omgee vir ander mense.  Dit wys jou ook dat daar baie mense is wat in moeiliker omstandighede as jy, groot word.  Dit leer jou om iets vir iemand anders te doen sonder om iets in ruil daarvoor terug te kry.  By TOIBO gee ons spesiaal om vir die kinders van:
· Hoërskool Martie du Plessis vir Serebraalgestremdes

· Prinshofskool vir Gesiggestremdes (Blindes en swaksiendes)

· Sonitusskool vir Gehoorgestremdes

· Transoranje-skool vir Dowes

· Transvalia-skool vir Epileptici en leergestremdes

Wat om te doen?

· Wees vriendelik met gestremde mense.  Hulle is ook mense met gevoelens, al lyk hulle soms anders as jy of kan hulle dalk nie soos jy beweeg of praat nie.

· Leer meer van gestremde mense.  Daar is baie soorte gestremdheid en elkeen het spesiale behoeftes.
· Raak betrokke met Projek Bartimeus in jou omgewing en besoek ons op die internet vir inligting by www.toibo.org.za.  

· Nooi ons vir ’n Sondag, ons kom kuier ook graag in jou gemeente.
Dit is lekker om ’n normale, gesonde kind te wees... wees bly daaroor.  Dit maak nie saak of jy eerste of laaste in jou klas of op die sportveld staan nie, jy is spesiaal, net soos ander kinders.  Omdat jy spesiaal is, weet ons dat jy ook sal omgee vir ander mense wat spesiaal is op ’n ander manier.
Kontak ons by: 012 320 7644 of toibo@nhk.co.za of Posbus 2921, Pretoria, 0001

